
ُلوُقَي َناَك َمَّلَسَو ِهْيَلَع ُهللا ىَّلَص ِهللا َلوُسَر َّنَأ اَمُهْنَع ُهللا َيِضَر ٍساَّبَع ِنْبا ِنَع
اَل ،ُميِظَعْلا ِشْرَعْلا ُّبَر ُهللا اَّلِإ َهَلِإ اَل ،ُميِلَحْلا ُميِظَعْلا ُهللا اَّلِإ َهَلِإ اَل :ِبْرَكْلا َدْنِع
.ُّيِذِمْرِّتلاَو ِناَخْيَّشلا ُهاَوَر .ُميِرَكْلا ِشْرَعْلا ُّبَرَو ِضْرَأْلا ُّبَرَو ِتاَوَمَّسلا ُّبَر ُهللا اَّلِإ َهَلِإ

Ибн Аббос розияллоҳу анҳумодан ривоят қилинади:

«Расулуллоҳ соллаллоҳу алайҳи васаллам мушкул вақтда «Лаа
илааҳа иллаллоҳул Азиймул Ҳалийм. Лаа илааҳа иллаллоҳу Роббул
аршил азийм. Лаа илааҳа иллаллоҳу Роббус самавати ва Роббул
арзи ва Роббул аршил карийм», дер эдилар».

Икки шайх ва Термизий ривоят қилганлар.

Шарҳ: Дуонинг мазмуни: «Ҳалийм, Азийм Аллоҳдан ўзга илоҳ йўқ. Улуғ
Аршнинг Робби Аллоҳдан ўзга илоҳ йўқ. Осмонлару ернинг Робби ва



карамли Аршнинг Робби Аллоҳдан ўзга илоҳ йўқ».

Бу ривоятда дуо маъносидаги гаплар йўқ. Аммо таҳлил ва Аллоҳ таолонинг
улуғ сифатларининг зикри бор. Мушкулнинг аришида ана шу зикрларни
ихлос билан такрорлаш баъзи сўзларни айтиб, дуо қилишдан кўра катта
ўрин тутади.

Имом Термизий ривоят қилган «Набий соллаллоҳу алайҳи васаллам «Аллоҳ
таоло «Кимни Қуръон ва Менинг зикрим Мендан сўрашдан тўсган бўлса,
унга сўровчиларга берган нарсамдан афзалини берурман», дедилар» деган
мазмундаги ҳадиси шариф айнан мана шу ҳолат ҳақида айтилган.

Мушкулнинг номини айтмай, уни аритишни ҳам тилга олмай, фақат ушбу
ривоятда келган иборалар ихлос билан такрорлайверилса, Аллоҳ таоло
албатта кушойиш беради.

«Ҳадис ва ҳаёт» китобининг 35-жузи

Ўзбекистон Республикаси Дин ишлари бўйича қўмитанинг 2023 йил 2 августдаги 02-
07/6202-рақамли хулосаси асосида тайёрланди.


